
BRTAk ikerketa eta teknologia
gazteei hurbiltizeko komiki bat
aurkeziv du

e BRTAK, gazte publikoari zuzendutako dibulgazio-ekintza bat egingo
du, aliantzako ikerketa kooperatiboko zentroak (IKZ) eta zentro
teknologikoen lana ezagutarazteko, hizkuntza bisual eta hurbila
erabiliz.

e Aurkezpen ofiziala CIC nanoGUNEN egin da, BRTAren Instagrameko
kontu berriarekin batera.

Donostia, 2025eko azaroaren 28a.

Basque Research & Technology Alliance erakundeak (BRTA) bere komiki
berria eta Instagrameko kontu berria aurkeztu ditu gaur, CIC nanoGUNEN.
Gazteel zuzendutako ekimena da, aliantza osatzen duten zentfroek
ikerketa eta teknologia garatzeko egiten duten jarduera modu bisualean
erakusteko. Jardunaldia 09:45etik 12:00etara izan da eta Axular Lizeoa
ikastetxeko batxilergoko 45 ikasle bildu ditu.

Komiki honekin, BRTAk belaunaldi berriekin duen lotura indartu nahi izan
du, eta Euskadiko zientzia, teknologia eta ikerketarekiko interesa piztu.

Benat, Rosa, Telmo eta Ane (B.R.T.A) dira komikiaren istorioaren
protagonistak. Lau nerabe horiek, prototipo batekin izandako gertakari
baten ondoren, normalean ezkutuan egoten diren prozesu zientifiko-
teknologikoak “ikusteko” gaitasuna lortzen dute. Bere begien bitartez,
aliantzako zentroek lan egiten duten laborategi, instalazio pilotu eta
ingurune industrialetan murgiltzen da irakurlea, eta modu atseginean
deskubritzen du nola ikerketa industriaren eta gizartearen erronkei aurre
egiteko irtenbide bihurtzen den.

Komikia 40 tiratan egituratuta dago, eta modu seriatuan argitaratuko dira,
ostegunero 12:00etan BRTAren kanal digitaletan: Instagram eta LinkedIn.
Horrela, BRTAk publiko gaztearengandik hurbil dagoen formatu bat eta
denboran zehar etengabe hedatzeko estrategia bat konbinatzen ditu.

Ostegunero, publiko gazteak hitzordu bat izango du Benat, Rosa, Telmo
eta Anerekin BRTAko sare sozialen bidez.

CIC nanoGUNEko aurkezpen-jardunaldia 09:45ean hasi da, publikoari
ongietorria emanez. Ondoren, jardunaldiaren irekiera ofiziala egin dute
Jon Kepa Gerrikagoitiak, BRTAko arduradun zientifiko-teknologikoak, eta
ltziar Otegik, CIC nanoGUNEko komunikazio-arduradunak. Jarraian,
Carmen Martin Valderrama, CIC nanoGUNEko ikertzaile juniorrak, hitzaldi
bat eskaini die ikasleei, arlo zientifiko-teknologikoan duten esperientziari
eta ikerkuntzak Euskadin eskaintzen dituen aukerei buruz.

Hurrengo blokean, komikia aurkeztu dute Unai Zabalak, BRTAko
komunikazio-teknikaria, eta Oscar Bilbaok, Herederos de Rowan.
Aurkezpen honetan, pertsonaien garapena eta proiektu honen
dibulgazio-helburua azaldu dituzte. Goiza bukatzeko, bisita gidatu bat
egin da CIC nanoGUNEko laborategietan zehar. Bisita honen bitartez,
ikasleek gertutik ezagutu dituzte ikertzaileek lan egiten duten ingurunea
eta azpiegiturak.

“Gazteek ikerketa eta teknologia interesgarria, hurbila, erabilgarria eta
etorkizuneko aukerez betea dela ikusi behar dute. Komiki honen bidez,
egunero erabiltzen ditugun produktu eta zerbitzu askoren atzean,
Euskadin ikertzen ari diren pertsonak daudela erakutsi nahi dugu,
ezagutza sortuz eta gizarteari eta enpresei transferituz”, adierazi du Jon
Kepa Gerrikagoitiak, BRTAko arduradun zientifiko-teknologikoak.

“Asteroko tira formatuari eta Instagram-en erabilerari esker, gazteen
hizkuntzaz hitz egin eta haien informazio eta entretenimendu kanal
naturaletan sar gaitezke. Espero dugu proiektu hau ate bat izatea ikasleek
zentroak hobeto ezagutu ditzaten eta haien karrera arlo zientifiko-
teknologikoan garatzeko asmoa izan dezaten.” gaineratu du Unai Zabala,
BRTAko komunikazio teknikariak.

Topaketa, BRTA eta ikastetxeen arteko harreman estuago baten
abiapuntuaizan da, etq, horri esker, ikasleek gertutik ezagutu dute zer den
BRTA aliantza, zer egiten duten aliantzako zentroek eta zer nolako aukera
eskaintzen dituen Euskadiko esparru zientifiko-teknologikoak
prestakuntzarako eta karrera profesionalerako.

BRTA

Basque Research and Technology Alliance (BRTA) aliantza 2019an sortu
zen, Euskadiko ikerketa aplikatuko eta garapen teknologikoko eragile
nagusien arteko lankidetza sendotzeko. Helburu du ikerketan eta
teknologian oinarritutako ezagutza euskal industriara eta enpresetara
transferitzea eta, hala, lurraldearen lehiakortasuna eta garapen
ekonomikoa sustatzea.

Ikerketa kooperatiboko 4 zentrok eta 13 zentro teknologikok osatzen dute
aliantza: CIC bioGUNE, CIC nanoGUNE, CIC biomaGUNE, CIC
energiGUNE, Azterlan, Azti, Ceit, Cidetec, Gaiker, Ideko, Ikerlan, Leartiker,
Lortek, Neiker, Tecnalia, Tekniker eta Vicomtech.

Informazio gehiagorako:

Telefonoa: 687 265 969

Helbide elekironikoa: prentsa@brta.eus

Web orria: bria.eus/prensa

LinkedIn: allianceBRTA

Bluesky: @brfaeus.bsky.social

Instagram: @brta.oficial

X: @brta_eus

